
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া

ছড়া




বানিচঙ কোন্ দেশে কোন্ গাঁয়

কে জানে সে যশােরে কি বনগাঁয়।

ফুটবলে বনগাঁর মােক্তার

যত হারে, তত বাড়ে রােখ তার।

তার ছেলে হরেরাম মিত্তির,

আঁক ক'ষে ব্যামো হল পিত্তির।

মুখ চোখ হয়ে গেল হােল্দে,

ওরে ওকে পলতার ঝােল দে।

পলতা কিনতে গেল ধুবড়ি,

কিনল গুগলি এক চুবড়ি।

হুগলির গুগলি কী মাগগি,

ভাঙা হাটে পাওয়া গেল ভাগ্যি।

ধুবড়িতে মানকচু সস্তা,

ফাউ পেল কাগজ দু বস্তা।

দেখে বলে নীলমণি সরকার—

কাগজে হরুর খুব দরকার।

জ্যামিতি অতীত তার সাধ্যর,

যতই করুন তারে মারধাের।

কাগজে বসিয়ে রেখে নারকেল

পেন্সিলে কাটে ব’সে সার্কেল্।

সার্কেল্ কাটতে সে কী বুঝে

খামকাই ঠেকে গেল ত্রিভুজে।

